
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar it-Tnejn, 15 ta’ Jannar 2024

Numru 18

Rikors numru 657/2022/1 DC

Repubblika
V.

L-Avukat Generali

II-Qorti:

1. Fil-25 ta’ Lulju 2022 I-attri¢i fethet kawza fil-Qorti Civili, Prim’Awla
bazata fuq l-artikolu 469B(1) tal-Kap. 12 sabiex jigi mistharreg dak li
gieghda tirreferi ghaliha bhala decizjoni tal-Avukat Generali sabiex ma
ssirx prosekuzzjoni kontra numru ta’ persuni li qalet li kellhom rwol jew

konnessjoni mal-kaz tal-Pilatus Bank.

2. ll-kwistjoni f'din id-decizjoni titratta dwar jekk is-smigh tal-kawza
ghandux isir bil-maghlug. B’digriet tat-13 ta’ Gunju 2023 |-ewwel qgorti
hassret ordni li kienet tat |-istess qorti fit-8 ta” Novembru 2022 u ordnat li

s-smigh tal-kawza jitkompla bil-miftuh.

3. Fis-seduta tat-8 ta’ Novembru 2022 I-Avukat Generali talab i s-
smigh tal-kawza jsir bil-maghluq. Waqt is-seduta kien gie verbalizzat
hekk:

‘L-avukat tal-partijiet jagblu li ghalissa I-provi li ha jingabru mil-lum ‘il
quddiem ha jinstemghu bil-maghluq u li I-avukati u I-partijiet Ii ha jkunu
prezenti waqt is-sedua ma jistghux jizvelaw dak li jkun intqal. Il-verbali
u I-provi kollha Ii ha jingabru mil-lum ‘il quddiem ghalissa m’ghandhomx
ikunu pubblici. Barra minn hekk Il-atti tal-kawza ghandhom jibqghu fis-
sigrieta b’access biss mill-partijiet u lill-avukat taghhom.

L-avukati tal-konvenuta jintrabtu li sas-seduta li jmiss jipprovaw igibu
prova dwar decizjoni moghtija mit-Tribunal arbitrali taht [-ICSID
Convention. Wara li tigi pprezentata din il-prova, il-Qorti tirrizerva li taghti
digriet jekk dawn il-proceduri ghandhomx jibqghu bil-maghluq jew le”.

4. Fis-seduta tas-16 ta’ Marzu 2023 il-konvenuta pprezentat nota u
dokument b’referenza ghal dak li ntqal fis-seduta tat-8 ta’ Novembru 2022
dwar proceduri fit-Tribunal Internazzjonali tal-International Centre for

Settlement of Investment Disputes. Fil-verbal jinghad:

J

“ll-konvenut ipprezenta nota b’dokument imsemmi fl-udjenza tat-8 ta
Novembru 2022 a bazi ta’ liema qed jinsisti li I-proceduri ghandhom
Jitkomplew bil-maghluq in sostenn ukoll ta’ digriet moghti minn din il-Qorti
kif diversament presjeduta fl-istess udjenza”.

5. Fil-verbal jinghad li I-ewwel qorti rrizervat li taghti digriet dwar jekk

is-smigh tal-kawza ghandux jitkompla bil-maghlug.

6. Fis-seduta tat-13 ta’ Gunju 2023 inghata d-digriet li bih l-ewwel gorti
hassret id-digriet tat-8 ta’ Novembru 2022 u ordnat li s-smigh tal-kawza
jitkompla bil-miftuh. Fid-digriet saret referenza ghall-ittra tal-imsemmi

Tribunal. Il-qorti galet:

“llli ghandu jigi rilevat li l-arbitragg pendenti quddien I-ICSID isemma’
ghall-ewwel draba f'dawn il-proceduri fir-rikorsi prezentati mill-konvenuta
u x-xhud I-Ispettur Pauline D’Amato fI-4 ta’ Novembru 2022'. Permezz
ta’ dawk ir-rikorsi kemm il-konvenuta kif ukoll I-/spettur Pauline D’Amato
talbu r-revoka tad-degriet permezz ta’ liema huma gew ordnati jixhdu u
I-Ispettur D’Amato giet ordnata ukoll tipprezenta xi dokumenti. Wahda
mir-ragunijiet mghotija in sostenn ta’ dawn it-talbiet kienet il-fatt li
prezentement hemm proceduri ta’ arbitragg internazzjonali fI-1CSID
kontra Malta li jirrigwardaw dina |-kwistjoni liema proc¢eduri ta’ I-ICSID
huma protetti b’kunfidenzjalita assoluta.

llli kien fil-kuntest ta’ dawn ir-rikorsi li waqt I-udjenza tat-8 ta’ Novembru
2022 gie deciz li I-kawza titkompla bil-maghluq u I-konvenuta intrabtet li
ggib prova dwar xi decizjoni tat-Tribuanl arbitrali taht I-ICSID.

llli I-konvenuta ghamlet dak li intrabet taghmel billi fl-udjenza mizmuma
fis-16 ta’ Marzu 2023 prezentat ittra tas-segretarju tat-Tribunal arbitrali
ta’ I-ICSID datata 19 ta’ Dicembru 2022.

llli fdin I-ittra Ii hija intestata "Re Alpene Ltd vs Republic of Malta (ICSID
Case No ARB/21/36)” huwa specifikat li skond ir-regolamenti hemm
imsemmija "the ICSID Secretariat will publish the award and any order
or decision in the present case where both parties consent to publication.
Otherwise ICSID will publish excerpts of the award pursuant to
Arbitration Rule 48(4) and include bibliograhic references to rulings
made public by other sources on ICSID’s website and in its publications.”

Ikkunsidrat

Illi minn din I-ittra jidher li ged issir kjarifika dwar kif, u minn min, ghandha
tinghata pubblicita lill-eventwali decizjoni tat-tribunal (the award) fl-
arbitragg li ghalih qed tirreferi. Din I-ittra pero la hija decizjoni tat-tribunal
tal-ICSID u lanqas ma tista’ titgies bhala xi decizjoni li ged torbot lill-Qrati
Maltin dwar kif ghandha tirregola s-smigh fil-pro¢eduri odjerni.

llli ladarba I-ordni moghti fit-8 ta’ Novembru 2022 minn din il-Qorti kif
diversament presjeduta jidher li kien marbut mal-allegat obbligu ta’
segretezza impost mit-tribunal fuq imsemmi u ladarba ma ngiebet I-ebda
prova ta’ tali obbligu, ma jidhirx li s-smigh tal-kawza bil-maghluq jista’
jibqa’jigi gustifikat”.

7. B’rikors prezentat fit-23 ta’ Gunju 2023 I-Avukat Generali talab
permess sabiex jappella mill-imsemmi digriet. B’digriet moghti fit-13 ta’

Lulju 2023 I-ewwel qorti lagghet it-talba tal-konvenut.

1 A fol 182 u 176 rispettivament.

8. Fir-rikors tal-appell prezentat fid-19 ta’ Lulju 2023, I-Avukat

Generali jilmenta li:

ll-kawza kienet qieghda tinstema’ bil-maghlug minhabba s-
sensittivita’ u |-kunfidenzjalita’ tal-pro¢eduri li qeghdin jigu
impunjati;

ll-pubblic¢ita tal-kawza diga’ holoq paniku kbir ukoll minn persuni li
talbu sabiex jintervjenu fil-kawza;

L-Avukat Generali qieghed ikollu jaghti spjegazzjoni ta’
decizjonijiet li ttiehdu u investigazzjonijiet |i jista’ jkun hemm fil-
futur. Zvelar ta’ dan it-taghrif idghajjef il-hidma tal-prosekuzzjoni
ghaliex jixhet dawl dawl dwar azzjonijiet li jistghu jittiehdu fil-futur
mill-Avukat Generali;

Hemm pro¢eduri ta’ treggiegh lura ta’ persuni li ghadhom pendenti
kif ukoll gew prezentati dokumenti li dwarhom ma nkisbitx I-
awtorizazzjoni skont l-art. 518 tal-Kodi¢i Kriminali, u qieghda
tinstema’ xhieda b’referenza ghall-imsemmija dokumenti. F’'dan
ir-rigward il-qorti li quddiemha gie pprezentat il-proc¢ess verbal ta’
inkjesta magisterjali u dokumenti rilevanti, diga’ ¢ahdet it-talba
sabiex l-attric¢i tinghata kopja tal-process verbal,

L-attri¢i ghandha a¢c¢ess ghal dokumenti b’mod li ma tipprovdix il-
ligi u gieghda tithalla tixhed dwarhom fil-miftuh. Dan b’dannu
ghall-inkjesta magisterjali li b’hekk qieghda ssir pubblika bi
pregudizzju ghall-investigazzjonijiet u |-pro¢eduri ta’ arbitragg
internazzjonali kontra Malta;

9. L-attrici wiegbet fit-30 ta’ Awwissu 2023 u tat ir-ragunijiet ghalfejn

din il-qorti ghandha tichad l-appell.

Konsiderazzjoni.

10. Fil-verbal tas-seduta tat-8 ta’ Novembru 2022 id-difensur tal-Avukat

Generali talbet li l-proceduri jinstemghu bil-maghluq “minhabba s-

sensittivita’ tal-kaz”. Imbaghad saret referenza ghall-proceduri ta’

arbitragg internazzjonali, kif regghet saret fis-seduta tas-16 ta’ Marzu

2023.

11.  Mill-ittra mibghuta mill-International Centre for Settlement of
Investment Disputes datata 19 ta’ Dicembru 2022 (fol. 557) b’referenza
ghall-proc¢eduri Alpene Ltd vs Republic of Malta (kaz numru ARB/21/36),

ma jirrizulax li t-talba biex il-kawza tinstema’ bil-maghluq hi gustifikata.

Apparti I-fatt li m’huwiex ¢ar x’konnessjoni jista’ ghandhom dawk il-
pro¢eduri mal-kawza tal-lum, ma jirrizultax li I-attri¢i hi parti fdawk il-
proc¢eduri. L-istess jinghad ghall-Avukat Generali, li wkoll nagas milli
jaghti spjegazzjoni ¢ara u konvinéenti kif is-smigh tal-kawza bil-maghluq
hu krucjali ghall-finijiet ta’ dak I-arbitragg internazzjonali. Inoltre, I-ittra tal-
ICSID tirreferi biss ghall-pubblikazzjoni ta’ decizjoni jew ordni li tkun
inghatat fdawk il-pro¢eduri. Regolament 48(4) tal-Konvenzjoni tal-ICSID
jipprovdi li I-award jigi pubblikat bil-kunsens tal-partijiet, ghalkemm estratti
tal-motivazzjoni jigu inkluzi fil-pubblikazzjoni ta¢-Centru. Dak il-fatt ma
jfissirx li kull prova li titressaq f'dawk il-pro¢eduri ma tistax titressaq bhala
prova f’kawzi ofira, kif ipprova jaghti xjifhem I-Avukat Generali fin-nota li
biha pprezenta l-ittra tal-ICSID datata 19 ta’ Dicembru 2022. Din il-qorti
tagbel mar-ragunament li ghamlet I-ewwel qorti b’referenza ghal dik I-ittra

u m’ghandhiex x’izzid.

12. L-ewwel gorti bbazat id-digriet fuq dak li jinghad fl-imsemmija ittra.
Ghalkemm fil-verbal tat-8 ta’ Novembru 2022 jissemma s-sensittivita tal-
kaz, kemm f'dak il-verbal u wkoll fil-verbal tas-16 ta’ Novembru 2023
issemmew biss l-ittra tal-ICSID. Kien biss f'nota prezentata fid-9 ta’
Novembru 2022, I-ghada tas-seduta tat-8 ta’ Novembru 2022, li I-Avukat
Generali ghamel dikjarazzjoni unilaterali u talab lill-ewwel qorti sabiex

113

tiehu mizuri biex, “... tassigura illi informazzjoni privileggata ma tigix
mikxufa bi pregudizzju ghal investigazzjonijiet li ghadhom ghaddejjin”.

Nota li ma jirrizultax li I-ewwel qorti tat xi provvediment dwarha.

13. L-attri¢i gieghda tressaq provi fil-meritu minkejja li I-ec¢ezzjonijiet
preliminari li ta I-Avukat Generali ghadhom mhux decéizi, fejn inter alia
gieghed isostni li l-attrici m’ghandhiex locus standi ghaliex m’hijiex partri
offiza. Fil-fatt b’digriet moghti fid-29 ta’ Settembru 2022 (fol. 57) I-ewwel
qorti ¢ahdet it-talba tal-Avukat Generali sabiex tinghata sentenza dwar |-
eccezzjonijiet preliminari, wara li qalet li “Anzi huwa ahjar u aktar xieraq,
anke minhabba n-natura serja ta’ din il-kawza, li pro¢edura bhal din
tinqata’ b’sentenza wahda, wara li tisma’ I-provi kollha tal-partijiet. Wara
kollox, I-Avukat Generali Victoria Buttigieg xorta trid tixhed biex issahhah

l-ewwel e¢cezzjoni preliminari li hija ghadha ma haditx decizjoni”.

14.  Provi li jinkludu atti minn inkjesta magisterjali li gew f’idejn I-attri¢i
mhux bil-mod li tikkontempla I-ligi. Provi li jinkludi rapport tat-30 ta’ Gunju
2022 li sar minn Duff & Phelps Ltd, kumpanija li kienet inkarigata mill-

Magistrat Inkwirenti fl-inkjesta dwar I-operat tal-Pilatus Bank.

15. Ghal dawk li huma dokumenti li gew ezibiti minghajr permess tal-
gorti kompetenti, fejn skont il-ligi hu mehtieg permess (artikolu 518 tal-
Kodi¢i Kriminali), m’hemm xejn x'izomm lill-ewwel qorti milli inter alia
taghti l-ordnijiet li tqis li huma mehtiega ghalkemm dawn, jew ghallingas

uhud minnhom, ilhom zmien fid-dominju pubbliku.

16. Ghal dak li hu smigh tal-kawza fil-pubbliku jew bil-maghluq, il-qorti
mhi konvinta xejn mill-argument tal-Avukat Generali. Lil-Avukat Generali
jargumenta li I-kawza tidher li holqot ‘paniku kbir’, hi ferm ‘il boghod mill-
verita’. Kull ma gara hu li Antonella Gauci u persuna ohra li fil-konfront
taghha ittiehdu proceduri kriminali, talbu sabiex jintervjenu fil-kawza.
Talbiet li gew michuda. Dak il-fatt zgur li ma jiggustifikax li I-kawza

tinstema’ bil-maghluq.

17. Hemm decizjoni tal-Avukat Generali li ma ssirx prosekuzzjoni fil-

konfront ta’ thejn mill-persuni li jissemmew fir-rikors promotur. Fir-rigward

ta’ persuni ohra li jissemmew fir-rikors mahluf u li l-attri¢i qalet i I-
Magistrat inkwirenti ordna i jittiendu proceduri kriminali (ara fol. 3),
jirrizulta li nhargu mandati ta’ arrest bil-kunsens tal-Avukat Generali (ara
deposizzjoni tal-ispettur Pauline D’Amato u dokumenti li pprezentat fis-

seduta tat-8 ta’ Novembru 2022) li jidher li ghadhom ma gewx ezegwiti.

18. Fid-dawl tad-decizjoni tal-ewwel qorti illi taqta’ I-kawza b’sentenza
wahda flok taghti decizjoni fuq |-ec¢¢ezzjonijiet preliminari gabel tisma’
xhieda fuq il-meritu, ovvjament minhabba n-natura tal-kawza, fil-meritu I-
Avukat Generali ser ikollu jaghti spjegazzjoni ta’ X' wasslu biex jiddeciedi
li ma ssirx prosekuzzjoni fil-konfront ta’ Mehmet Tasli u Antonella Gauci.
Ovvjament mhux ser isir stharrig ta’ decizjonijiet li jistghu jittiehdu fil-futur
mill-Avukat Generali, ghaliex la ma ttihdux m’humiex maghrufa. L-ghan
tal-kawza hu biss li jigi mistharreg x'decizjonijiet ittiehdu mill-Avukat
Generali, b’mod partikolari fil-konfront ta’ Tasli u Gauci. ll-qorti ma tarax
kif I-ghoti ta’ dak it-taghrif fil-pubbliku, “7..... idghajjef bis-shih il-hidma tal-
prosekuzzjoni ghaliex jixhet dawl dwar azzjonijiet li jistghu jittiehdu fil-futur
mill-appellanti ...... ”2 Dikjarazzjoni generali bhal dik m’hijiex bizzejjed
biex tikkonvinc¢i lil din il-qorti li s-smigh tal-kawza ghandu jsir bil-maghluq.
L-istess meta jinghad |li ghadhom ghaddejjin l-investigazzjonijiet, jekk
ghadhom ghaddejjin. L-inkjesta tal-Magistrat relatata mal-operat tal-
Pilatus Bank ilha maghluga u I-Avukat Generali xehdet li intbaghatet |-
ufficéju taghha fit-2 ta’ Diéembru 2020. M’hemmx dubiju li I-pulizija u I-
Avukat Generali kellhom Zmien sabiex jaghmlu dak li hemm bzonn fir-
rigward. Fil-fatt ittiehdu decizjonijet, fis-sens li nbdew proceduri kriminali
kontra persuni, inhargu mandati ta’ arrest internazzjonali kontra persuni
ohra li jissemmew fl-inkjesta, u sahansitra I-Avukat Generali hareg ordni
li m’ghandhomx jittiehdu proc¢eduri kriminali kontra Tasli u Gauci (art.
569(6) tal-Kodici Kriminali), wara talba li r¢ieva minghand il-pulizija. Fatti

li ilhom Zzmien twil fid-dominju pubbliku. llI-fatt li jista’ jkun li ghadha

2 Rikors tal-appell tal-Avukat Generali.

ghaddejja xi investigazzjoni dwar dak li rrizulta mill-inkjesta, m’huwiex
bizzejjed biex issir ordni li I-kawza tinstema’ bil-maghlug. Dan meta ma
nghata I-ebda hjiel dwar x'inhuma dawk I-investigazzjonijiet u kemm hu
krucjali li jibga’ sigriet dak li johrod waqt is-smigh tal-kawza. Ghalhekk il-
gorti ma tagbilx li jkun hemm blanket order fis-sens li s-smigh tal-kawza

jsir bil-maghlugq.

Decizjoni:

Ghal dawn il-motivi tichad l-appell tal-Avukat Generali bl-ispejjez kontriha.

Ir-Registratur ghandu jibghat I-atti lura quddiem I-Ewwel Qorti.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
SS

